
E uskaldunok bai omen dugu halako trebetasun berezi bat ospakizunetarako, beti
ari omen gara hau ez bada bestea ospatzen. Ospakizunak alaiak baldin badira behintzat
ongi etorriak izan daitezela. Ospatu behar badugu ospa dezagun. Oraingoan badugu
aitzakiarik. 1988ko Santakrutzetan atera zen kalera Lezo aldizkariaren lehen alea eta
eskuartean duzun honekin dagoeneko badira hamaika zuei eskeinitakoak. Hamar ale bost
urtetan, urtean bina, Santakrutzetan eta mendekoztetan, inoiz hutsik egin gabe eta beti
berri eta jakingarriak zuen eskutan jarriaz. Ospa dezagun bada, badugu zer ospaturik eta!

Hamar aleok batera begi aurreran jartzea aski da urteak ez direla alferrik pasa ikusteko.
Aldizkariak funtsean lehengo bera izan arren denboraren poderioz berezko nortasuna
hartu du, itxura bera ikustea aski da.

Orduko kultura batzordearen eskuetatik sortu zen LEZO ALDIZKARIA. Joseba Aur-
kenerena kultura batzordeko zinegotziak eta batzordean biltzen ziren herriko elkarte quz-
tien bultzadaz sortu zen. Haien nahia aldizkari herritarra nahi zuten, lezoarren idazlanez
osatua eta aldi berean Lezok herri bezala duen nortasun berezia jorratzen jakingo zuena.
Hori dela eta biltzen ditu aldizkariak hainbeste atal, herri honek duen bizitza aberatsaren
erakusgarri. Horrek ez du ukatzen herrikoak ez direnek idatzi izan dituztenak argitaratu ezin
direnik, bada hamaikatxo lan honela jasotakoak, gure herriaz esan izan direnak bilduz
eginak. Gainera lanik gehienak lezoarrek idatziak direnez bakoitzak bereari eusten dio,
zeinek historiari, zeinek literaturari,... Hau dela eta LEZO ALDIZKARIA hein haundi
batean bilduma izan da, lezoarrek bidaltzen dituzten lanen bilduma. Idatzi izan dutenek eta
ez dutenek egin dute aldizkaria gaur egun arte izan dena, guztiok izan gara eragile modu
batera nahiz bestera.

1991ko hauteskundeen ondorioz udal gobernu batzordearen osaketa aldatu egin zen
eta guztiok ongi dakizuenez lehen erabakietako bat batzordeak desagertaraztea izan zen
herriaren parte hartze zuzena saihestearren. Horrek, besteak beste, kultura batzordea
desagertzea ekarri zuen eta ondorioz LEZO ALDIZKARIA umezurtz gelditzeko arriskua
izugarria zen. Ez zen denbora askorik joan, ordea, Lezoko Elkarte Koordinakundea sortu
arte. Honek aldizkariaren erronkari eutsi zion sortzerakoan jarri zitzaizkion ezaugarriei
ahalik eta zintzoen eutsiaz (Lezoren herri nortasuna bultzatu eta idazteko gogoz den ororen
lanak argitaratzea). Aro berri honetan aldizkaria betiko epeak errespetatuz atera izan da
kalera nahiz eta udal gobernu batzordearen aldetik ez zen proiektu honi eusteko gehiegizko
interesik nabari (Guzti honen berri izan duzue aurreko aleetan).

11. alea kalera atera denean udal gobernu batzordearen osaketa aldatu den arren eta
kultura batzordea berriro sortu Lezo aldizkariak Lezoko Ekarte Koordinakundearen ardu-
rapean dago Oroitzenen AEK euskaltegia duelarik gune hauxe baita egun osoz bulegoa
zabalik duen herriko elkarte bakarra.

Bost urte hauetan makina bat kontu jaso ditu aldizkari honek, gehienak gainera lezoarrek
idatziak eta gutxi batzuk beste argitalpen batzuetatik hartuak. Hona hemen hamar ale
horietan atalez atal argitaratu diren lanen kopurua.

k201 | Lezo2 | LEzoa | LEzo4 | LEZ0S | LEZOG | LEZOT | LEZOS | LEZOY [ LEZO 10 |GUZTIRA
HISTORIA | 8 3 3 3 3 5 4 2 2 2 35
GIZARTEA | 2 2 2 5 6 6 5 2 5 4 39
KULTURA | 8 7 3 4 6 7 4 2 2 3 46
EKOLOGIA 2 2 4 2 2 3 5
SAIOAK | 3 3 3 2 6 4 3 2 | 28
IPUIAK I 1 3 3 4 3 2 2 4 23
POESIA I 2 2 4 6 | 4 1 3 24
BERTSOAK| 1 I 1 I 3 1 1 2 2 13

Ikus dezakezuenez ez da makala aldizkari honek orriek biltzen duten lan kopurua eta are
gogoangarriagoa da kontuan hartzen badugu ia gehienak lezoarrek idatziak izan direla.

Gaiei dagokienean aipatu beharrekoa da denboraren poderioz osatuz joan dela, honela
LEZO 5ekin ekologia saila zabaldu zen eta geroztik xuxen-xuxen bereari eutsi diola. Ezin
osan hori beste atal batzuetaz, sukaldaritza eta iritzi artikuloen sailak zabaltzen ahalegindu
izan gara baina ez dirudi arrakasta haundirik izan dutenik. Honek ez du esan nahi sailok
itxi egingo ditugunik, zabalik daude nahi duen edonorentzat, bereziki iritzi artikuloena
aldizkari honek lezoarren adierazpide izan nahi bait du alderdi guztietan.

Aipatzekoa da, bestalde, elkarteok aldizkariaren lana oso osorik gure gain hartu geuentk
(LEZO 7) eduki aldetik erronkari eusten jakin izan diogula, atal guztiak gordeaz, artikulu
kopuru orekatua lortuz,...

Agertu diren gaiei dagokienez denetarik ikusi ahal izan dugu, hasi historiari buruzko
artikulorik txukunenetatik eta O.H.E.etaraino (Objetu Hegalari Ezezagunak), eta bi mu-
turren artean lezoko pertsona ezagunen gora-beherak, Lezoko eskolak, droga trafikoa,
artea,... Benetan joriak izan dira Lezoko idazleak azken bost urte hauetan.

Idazleez ari garelarik aipatu beharrekoa da bertan parte hartu duen idazle mordoak.
Gehienak lezoarrak izan diren arren kanpoko laguntzaileak ere izan ditugu (Marc Legasse,
Yose Estevez, Edu Zabala,...) Lezoarren artean Joseba Aurkenerena, Lander Zurutuza,
Karlos Barrentsoro, Agustina Pontesta, Munttar, Lezoko Ekologi Taldea, Zabarre,...:
Guztira hirurogei sinadura ezberdin ditugu (Idazle lezoarren artean soilik).

Hizkuntzari dagokionez, orotara argitaratu diren 223 artikuluetatik 170 daude euskaraz
eta gainerakoak erdaraz. Artikulu hauetako gehienak hizkuntza bakarrean idatziak izan
diren arren badaude elebitan argitaraturikoak ere. Esandakoarekin agerian dago lezoar
idazle gehienek aukeratu duten hizkuntza zein den.

Aldizkariaren azala alez ale aldatu dugu gehienetan lezoar artisten lanak agertuz. Haue-
tako askok lezo herria dute gaitzat (Lezo 1, 2, 3, 5, 6, 8 eta 9) artistak herriaz duen ikuspegi
berezia eta pertsonala azalduaz. Azalen egielak artikuluenak bezalaxe laguntzaile hutsak
dira. Aipamen berezia merezi dute Andoni Trekuk, Lander Zurutuzak, Mikel Susperregik,
eta Txema Gartziak.

Gauza asko esan daitezke Lezo aldizkaria, baina lerro
hauetan esandakoa nahikoa agergarria da eta gainera zuek
ederki ezagutzen duzue. Honen aurrean. bada. egokiena
txostentxo hau amaitzea izango duzu 11. ale hau gozatzen
jarrai dezazun. Ondo izan

NOTA: Este articulo se publicara traducido en el siguiente nimero. T

